
HISTORIJI LUKAVCA U DRUGOM SVJETSKOM RATU

Kompleksnost procesa koji su se odvijali na prostoru Bosne i Hercegovine za
vrijeme Drugog svjetskog rata ne dopusSta tumacenje i objaSnjenje kroz prizmu
razlicitih generalizacija i nametnutih kliSea, ukljucujuci i one koji proizlaze iz globalnog
sukoba dviju suprotstavljenih strana. Takvi jednostrani pogledi, koji zanemaruju
stvarnu suStinu ratnih zbivanja na podrué¢ju Bosne i Hercegovine i prostora ranije
Kraljevine Jugoslavije uopce, u svojoj sustini nemaju nista historijsko. S tim u vezi,
prikupljane usmenih iskaza i svjedo¢anstava neposrednih sudionika i svjedoka ratnih
zbivanja moZe doprinijeti bacanju svijetla na istinski, ljudski dozivljaj Drugog svjetskog
rata. A to je dozivljaj koji u svojoj sustini nosi Cesto presuéivanu historijsku istinu, koju
moZemo izraziti kroz rijeci svjedoka sa kojim smo razgovarali: "To ti je bilo, ko te pokupi
u njegovu vojsku i za njega ces ratovati”.

Period Drugog svjetskog rata na podrucju Lukavca se moZe smatrati veoma slabo
istrazenim. Rijetka literatura historiografske i memarske provenijencije, nastala u
razdoblju bivse, socijalisticke Jugoslavije, po svojoj prirodi je jednostrana, izrazito
ideoloski obojena, tendenciozna, a nastajala je s jasno definisanim ciljem da opravda i
legitimira politicke i druStvene pozicije tadasnje vladajuce elite. Zbog svega toga, ona
ne moZe izdrZati sud historijske kritike. Uprkos takvoj, sluzbeno nametanoj "istini",
medu stanovni$tvom je Zivjela jedna paralelna historijska predaja, prenoSena usmenim
putem, koja je vrlo Cesto na sasvim drugaciji nacin pripovijedala o pojedinim
historijskim dogadajima i davala vrijednosni sud suprotan onome u sluzbenoj
historiografiji i javnom prostoru uopce. Ona je pocivala na iskazima i svjedoCenjima
neposrednih svjedoka. Nazalost, kako je vrijeme odmicalo, takvih svjedoka je bivalo sve
manje, njihov broj se smanjivao a nije bilo razumijevanja, Zelje i volje naucne i stru¢ne
zajednice da se njihovi iskazi i kazivanja zabiljeze.

Mi smo na podrucju Lukavca pronasli jednog od takvih svjedoka, ¢iju smo pricu
zabiljezili. Ve¢ u dubokoj starosti, njegovo sjecanje je izblijedilo i sacuvano je tek u vidu
isprekidanih dijelova i fragmenata sje¢anja. Ipak, drzimo da su i kao takvi vrijedni da se
zabiljeZe i da ce biti od izvjesne koristi za buduca historiografska istrazivanja.

Rahman Sabanovi¢, sin Sajde Avdi¢ i Osmana Sabanovi¢a, roden je u Sikuljama 7. 7.
1926., gdje je i odrastao. U djetinjstvu i ranoj mladosti je bio neobrazovan i nepismen;
tek kasnije, u socijalistickoj Jugoslaviji — "Titovoj drzavi", kako je Rahman zove, zavrsio
je Radnicku dvogodiSnju Skolu, Cetiri razreda. Rahman se prisjeca teSkog Zivota u

Kraljevini Jugoslaviji: " Od vecere ostane proha, i ujutro to sto je ostalo jelo se sa komadom
rotkve, so i glavica luka, to je bio dorucak,uTitovoj drZavi se ve¢ pocelo bolje Zivjet".

Njegova porodica je jedna od starih porodica u Sikuljama, Rahman se sjec¢a price
o svom pradjedu DZafi¢ Malinu, po kome su ih prozvali Malinoviéi. Malin je zapalio
kuéu, Zenu otjerao, a djecu dao nekoj porodici u Sikuljama na ¢uvanje te otiao. Po
njegovim  rije¢ima, Malin je wucetsvovao u pokretu Husejn-kapetana
Grada$cevi¢a.Nakon sloma pokreta, odao ga je osmanskim vlastima neki Brisa, te su ga
Osmanlije "zatvorile u Tuzli u Stok, gdje je otrovan"'. Ovo Kazivanje bi se moglo odnositi
i na neki od kasnijih dogadaja, kao Sto je to pobuna u Bosni u vrijeme Omer Lutfi-pase
(1850.) ili pokret otpora austrougarskoj okupaciji, tim prije ako uzmemo da prosje¢na
dob izmedu pojedinih generacija iznosi tek po 30 godina. Zatvor Stok je, doduse,
izgraden tek u vrijeme austrougarske uprave, ali je njegovo zloglasno ime postalo
sinonim za tamnicu medu prostim narodom, tako da je Malin zapravo mogao biti
jednostavno utamnicen u Tuzli, u nekom tadasnjem zatvoru, u tvrdavi ili vojnom
logoru.

Drugi svjetski rat

Rahman se prisjea tek rijetkih i pojedinih deSavanja izrazdoblja Drugog
svjetskog rata. Pricao nam je o Zelenom kadru, Cije je sjediSte bilo u Puraci¢u.Njime je
rukovodio neki "Albanez" Sajt, tj. Sait Bafti¢ - rodom sa Kosova, dok su u Lukavcu bili
partizani.Rijeka Spreca je bila granica izmedu partizana i zelenog kadra.! Ne sje¢a se da
je u njegovom rodnom selu bilo nekih problema na pocetku rata. Odnos sa lokalnim
srpskim stanovni$tvom iz Smoluce je bio jako dobar. Oni su kao djeca cesto znali i¢i
nekom Jovanu, te su od njega uzimali rakiju ako je bila neka svadba u selu. Jedne prilike
im je Jovan rekao da ga sacekaju kod Stale u basti, jer su mu u ku¢i bili Cetnici iz Crne
Gore, te im rekao ako ih vide da ¢e ih zaklati.?

Rahman se takoder sje¢a oCevog puta u Hrvatsku, s tim istim Jovanom, koji je u
selu imao neki mali du¢an. U Hrvatsku su isli kako bi donijeli kukuruz iz Slavonskog
Broda.Tu su ustaSe pregledale voz, trazeci Srbe, pitali su "ima li neki Srbin tu?", a
Rahmanov otac im je odgovorio: "Ma nema ovdje Srba, plase se oni iza¢' iz kuce!"

Regrutacija, obuka i ratista

Regrutacija je u to vrijeme vrSena na razliCite nacine.Na pijaci su Cesto vrSene
racije, te su odvodeni oni koji su bili pogodni za vojsku.Takva sudbina je pogodila i
Rahmanovog brata Semsu. Semso, kojeg su od milja zvali DZzemko, odveden je u Bréko

1 Ovo se odnosi na stanje u jesen i zimu 1944. godine, kao i poCetkom 1945.

2 | ovo se najvjerovatnije odnosi na kraj 1944. godine, kada se na podrucje sjeveroistocne Bosne prebacila
velika Cetnicka grupacija iz Srbije, koju su predvodili Draza Mihailovi¢ i njegovi komandanti. Medu njima
su bili i crnogorski Cetnici zloglasnog koljac¢a Pavla Durisica.

na ispitivanje, gdje je ostao tri mjeseca, ali je vracen ku¢i jer nije vidjeo na jedno
oko.Rahman je dobio redovan poziv za vojsku kada je napunio 17 godina.Po javljanju
vlastima prebaden je u Tuzlu na "vizitu".Cim je doveden u Tuzli, navece je sa ostalim
regrutima prebacen u Stok, gdje su bili par dana.Iz Tuzle je odveden u Osijek, u regrutni
centar 13. SS divizije. Tu su im data neka stara SS odijela, te su odatle odvedeni u
Njemacku.

Obuka je trajala 6 mjeseci. Obuku je imao u "Stancu", a pripreme u "Hameru". Bi¢e
da je ovo drugo mjesto poznato vojno vjezbaliSte Neuhammer, gdje se obucavala 13. SS
bosanskohercegovacka gorska divizija. To je bio pjeskovit teren, sjeca se Rahman, gdje
su bile posadene samo breze i borovi, te ako bi neko skrenuo sa staze, propao bi u
pijesak, a ako bi vjetar puhnuo zameo bi staze te tako nisu znali ni kud da hodaju.

Iz Njemacke je Rahman vracen u Tuzlu.Pri povratku je na Savi bio zastoj, jer se
¢ekalo naskeluda ih prebaci. Komanda13. SS divizije bila je u Brckom, dok je komanda
bataljona u kojem je Rahman bio bila u Tuzli. U Tuzli ih je preuzela hrvatska vojska, tj.
domobrani - 8. pukovnija, koja je bila na Moluhama. Nakon povratka i mijeSanja sa
hrvatskom vojskom, dobili su usi. Njemci su nabavili neku parnu masinu, pa su se parili
kako bi se rijesili usiju. Za razliku od hrvatske vojske njemacka vojska bila je stroga,
bili su ¢isti, hrana je uvijek bila na vrijeme i dobro su ih hranili. Njima kao vojnicima je
bilo dobro, kako kaze Rahman: "sve je bilo dobro, samo je ideja bila pogresna".

Kad su zaduZivali uniforme, uveli bi ih u jedan veliki magacin gdje su police bile
s obije strane, uniforma bi se isprobavala dok se ne bi nasla perfektna uniforma.
Rahman kaZe da su ih presvlacili kao djevojke, obuces jednu uniformu i hodas kroz dugi
hodnik, i ako malo nesto ne Stima, proba se druga uniforma i opet isto.

Komandnog kadra se ne sjeca, sjeca se samo da je magaciner bio Hans ili su ga
samo oni tako zvali, sje¢a se jednog Poljaka podoficira, koji ih ¢esto kaznjavao a oni nisu
znali zaSto, dok nisu shvatili da razumije jezik. Ubio ga je neki Smajl iz TeSnja, jer je
njega najviSe kaznjavao. Smajl se jos u Njemackoj zakleo: "Kad dodem u Bosnu, prvi
metak je njegov!” 1 tako je i bilo. Ubio ga je tokom borbi kod Kiseljaka te ga je odnio u
neko krompiriste i pokrio ga lozama. Nakon istrage, Smajl je uhapsen, te ga nikad vise
nisu vidjeli. Rahman je bio na poloZajima na Kiseljaku i Moluhama, veéinom je bio oko
komande bataljona na strazi.

Kad su ih prebacili na "ruski front" - tj. Isto¢ni front, u susret Crvenoj armiji,
koja se primicala granicama Hrvatske - nisu znali ni gdje idu, ni kakav ¢e im biti
zadatak. Kad su dosli na rijeku Tisu, pricalo se kako su tu da bi zastitili stanovnistvo od
neke grupe uniformisanih ljudi koja ih je pljackala, ali vidjevsi avione kako bombarduju,
shvatili su da to nije to $to im je receno. Tu je proveo par mjeseci. Svojih saboraca se ne
sjeca, osim nekog ranjenog TeSnjaka koji ga je molio da ga zakolje da se ne pati, ali nije
mogao to da ucini, kako rece: "kako ¢u zaklat prijatelja?” S njim je na ruskom frontu bio
i Sevalija Ribi¢ iz Sikulja, ali je on ostao u Novom Sadu. Zna da je jako puno ljudi
regrutovano, ali isto tako da ko je otiSao u Zemun da za njih viSe niko nije ni cuo, nit ih
vidio.

Na rijeci Tisi je zarobljen od strane Rusa te je prebacen u Rusiju, gdje je dvije
godine proveo u logoru Gorki. Rusi su se u logoru dobro odnosili prema zatvorenicima.
Imali su hranu. Nijemci su pokusSavali bjezati, ali oni koji su uhvaceni bili su pretuceni.
Kada su se vracali kudi iz logora, po dva dana su ¢ekali voz kako bi se prebacili s jedne
lokacije na drugu. Hrana je bila suhi hljeb i "cibok". Iz logora se nikog ne sje¢a - kako
navodi, bio je nepismen i nije ga bas puno niko drugi ni zanimao.

Po zavrSetku rata i povratku ku¢i, uVili u Lukavcu je bila neka komisija koja je
ispitivala gdje je ko bio u ratu. Mnogi su se plasili reé¢i gdje su bili tokom rata, ali je
Rahman rekao gdje je bio. Sluzbenik ga je poznavao, te je zapisao da je proveo dvije
godine u Hrvatskoj. 'Svi su bili negdje, moralo se biti na nekoj strani", kaZze Rahman, i
dodaje kako je Citav Zivot proveo u patnji te kako je bolje postalo ipak tek u vrijeme
Titove drzave.

(zabiljeZeno: 8. septembra 2015.)

